
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՃԱՊՈՆԻԱՅԻ  ԿԱՌԱՎԱՐՈՒԹՅԱՆ ՄԻՋԵՎ ՏՆՏԵՍԱԿԱՆ ԵՎ ՍՈՑԻԱԼԱԿԱՆ ԶԱՐԳԱՑՄԱՆ ԾՐԱԳԻՐ» ԴՐԱՄԱՇՆՈՐՀԱՅԻՆ ՊԱՅՄԱՆԱԳՐԻ ՆԱԽԱԳԾԻ (Նախագիծ)

       
	1. Արտաքին գործերի նախարարություն
	15.01.2025թ.

	
	№ 1111/1941

	Հայաստանի Հանրապետության և Ճապոնիայի միջև երկկողմ հարաբերությունները բազմաոլորտ են և ունեն հետագա զարգացման լայն հեռանկար: երկու երկրների միջև համագործակցությունը բացի քաղաքական երկխոսությունից ներառում է նաև բարձր մակարդակի համագործակցություն տնտեսության, կրթության, մշակույթի, հումանիտար և այլ ոլորտներում։
 Հայաստանի Հանրապետության և Ճապոնիայի միջև հայտագրերի փոխանակման ձևով ստորագրվելիք «Տնտեսական և սոցիալական զարգացում» դրամաշնորհի տրամադրման վերաբերյալ համաձայնագրի նախագծով նախատեսվում է Հայաստանի Հանրապետությանը տրամադրել 250 մլն. ճապոնական յեն (շուրջ 1.7 մլն. ԱՄՆ դոլար) դրամաշնորհ՝ ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից իրականացվող օդի որակի մոնիթորինգի կայանների համար նախատեսված սարքավորումների ձեռքբերման նպատակով: Դրամաշնորհի շրջանակում, մասնավորապես նախատեսվում է արդիականացնել օդի որակի մոնիթորինգի դիտացանցը՝ համալրելով այն ժամանակակից սարքավորումներով:
Ելնելով վերոգրյալից և առաջնորդվելով Միջազգային պայմանագրերի մասին օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում ՀՀ կառավարության և Ճապոնիայի  կառավարության միջև «Տնտեսական և սոցիալական զարգացման ծրագիր դրամաշնորհային պայմանագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

	Ընդունվել է ի գիտություն

	2. Արդարադատության նախարարություն
	24.02.2025թ.

	
	№ /14.2/7741

	1.Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմ:
Նախագծով նախատեսված Հայաստանի հայտագրի 2-րդ կետի 5-րդ ենթակետի համաձայն՝ ապրանքները և (կամ) ծառայությունները գնվում են Ճապոնիայի կառավարության կողմից սահմանված՝ գնումների ուղեցույցների համաձայն, որոնցով, ի թիվս այլնի, սահմանվում են մրցութային այն ընթացակարգերը, որոնցով պետք է առաջնորդվել, բացառությամբ այն դեպքերի, երբ այդ ընթացակարգերը կիրառելի կամ տեղին չեն։ Նշված դրույթը, սակայն, հակասում է «Գնումների մասին» օրենքի 5-րդ հոդվածի 1-ին մասի 19-րդ կետին, որով սահմանվում է, որ Հայաստանի Հանրապետության կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 
    Ենելով վերոգրյալից՝ Նախագիծը ենթակա է վավերացման ՀՀ Սահմանադրության  116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

2. Առաջարկում եմ Նախագծում նախատոսել դրույթների վեճերի լուծման և փոփոխությունների կատարման ընթացակարգերի վերաբերյալ։
	 1. Ընդունվել է ի գիտություն



 



   







 








  

 2. Չի ընդունվել՝  հաշվի առնելով, ԱԳՆ 2025թ. հունիսի 16-ի N 1111/31753 գրությամբ ներկայացված ճապոնական Հայտագիրը, համաձայն որի վեճերը լուծվում և փոփոխությունները կատարվում են խորհրդակցությունների միջոցով և Նախագծի փոփոխություն չի նախատեսում, քանի որ վերջինս իրենց ճապոնական կողմի համար հանդիսանում է դրամաշնորհային պայմանագրի օրինակելի ձևաչափ։ 

	3. Ներքին գործերի նախարարություն
	27.01.2025թ.

	
	№ 43/9/18152

	1. Նախագիծ 1-ի 5-րդ կետի 1-ին ենթակետի «ժա)» պարբերությամբ սահմանվում է, որ Ստացողը (ՀՀ կառավարություն) ձեռնարկում է անհրաժեշտ միջոցներ ապահովելու Ստացողի երկրում Ծրագրի իրականացմանը ներգրավված անձանց անվտանգությունը։ Սակայն վերոգրյալը հստակեցման կարիք ունի, քանի որ պարզ չէ, թե ինչ է նկատի առնվում «անվտանգության ապահովման» եզրույթի ներքո, բացի այդ որ պետական մարմնի կողմից է իրականացվելու նշված գործառույթը։





2. Նախագիծ 1-ի 7-րդ կետի 3-րդ պարբերությունում օգտագործվում է «Ես օգտվում եմ այս հնարավորությունից» բառակապակցությունը, որը անհրաժեշտ է պարզաբանել և հստակեցնել։ Նույն նկատառումը վերաբերելի է նաև Նախագիծ 2-ի 3-րդ պարբերությանը։
3. Նախագիծ 2-ի 2-րդ կետի 6-րդ ենթակետի՝ «ներմուծման գործող ընթացակարգերը դյուրացնելու համար» բառակապակցության մասով անհրաժեշտ է հաշվի առնել, որ սույն ընթացակարգերը ենթակա են կարգավորման Եվրասիական տնտեսական միության մաքսային օրենսգրքի դրույթներին համաձայն, մասնավորապես՝ Եվրասիական տնտեսական միության մաքսային տարածք ներմուծվող ապրանքների նկատմամբ կարող են կիրառվել սակագնային արտոնություններ՝ Եվրասիական տնտեսական միության մասին պայմանագրի 43-րդ հոդվածով և 6-րդ հավելվածի 2-րդ բաժնով նախատեսված կարգավորումներին համապատասխան։ Հաշվի առնելով վերոնշվածը՝ առաջարկում ենք  հստակեցնել, թե խոսքը կոնկրետ ինչ ընթացակարգերին է վերաբերում և իրավական կարգավորման ինչ շրջանակներ է նախատեսում։

	  1, Աշխատանքային քննակման արդյունքում հստակեցվել է, որ «Ստացողի երկրում Ծրագրի իրականացմանը ներգրավված անձանց անվտանգությունը» ենթադրում է, որ ճապոնական կողմի հետ համատեղ իրականացվելու են անձնակազմի ուսուցում՝ աշխատանքային գործունեության անվտանգությունն ապահովելու նպատակով։
 2, Տվյալ բառակապակցությունը  պաշտոնական դիավանագիտական տերմինաբանություն է։

  3. Հստակեցման նպատակով Նախագիծը ներկայացվել է էկոնոմիկայի նախարարության և պետական եկամուտների կոմիտեի դիտարկմանը, որոնց կարծիքները ներկայացվում են ստորև

	4. Տարածքային կառավարման և                               ենթակառուցվածքների նախարարություն 
	21.01.2025թ.

	
	№ ԴԽ//2168

	Նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	  Ընդունվել է ի գիտություն


	5.1 Ֆինանսների նախարարություն 
	05.02.2025թ.

	
	№ 02/5-2/2209

	Ճապոնիայի կառավարության «Տնտեսական և սոցիալական զարգացման ծրագիր» դրամաշնորհային օգնության շրջանակներում Հայաստանում մթնոլորտային օդի որակի համակարգի արդիականացմանն ուղղված դրամաշնորհային պայմանագրի նախագծում (այսուհետ՝ Նախագիծ) առկա են Հայաստանի Հանրապետության համար ֆինանսական պարտավորություններ նախատեսող դրույթներ, որոնք կարող են հանգեցնել ՀՀ պետական բյուջեի ծախսերի ավելացմանը․
«Ճապոնիայի Հայտագիր» նախագծի 5-րդ կետով սահմանվում է Դրամաշնորհը ստացողի կողմից (Ստացող) ձեռնարկվող անհրաժեշտ քայլերը, որի շրջանակներում նախատեսվում է.
- ապահովել Ծրագրի իրականացման համար անհրաժեշտ հողակտորների հատկացումը և մաքրելու տարածքները ((է) ենթակետ).
- տրամադրելու էլեկտրականության բաշխման, ջրամատակարարման և ջրահեռացման համար հարմարություններ և Ծրագրի իրականացման համար անհրաժեշտ այլ լրացուցիչ հարմարություններ ((ը) ենթակետ).
- ապահովելու Ապրանքներն Ստացողի երկրում դրանց արագ բեռնաթափումը, մաքսազերծումը և ներքին տրանսպորտային փոխադրումը ((թ) ենթակետ):
Միաժամանակ ժբ) ենթակետով սահմանվում է, որ Ստացողը կրելու է Ծրագրի իրականացման համար անհրաժեշտ բոլոր այն ծախսերը, որոնք չեն ծածկվում Դրամաշնորհով և դրա հաշվեգրված տոկոսագումարով:
Բացի այդ, «Հայաստանի Հայտագիր» նախագծի 2-րդ կետի 2-րդ ենթակետում նշված է, որ անհրաժեշտ է, որ Ապրանքների և (կամ) Ծառայությունների գնման համար Ստացողը վարձի անկախ և բանիմաց գործակալ։
Միևնույն ժամանակ սույն Նախագիծը ՀՀ պետական բյուջեի եկամուտների նվազեցում նախատեսող դրույթներ չի պարունակում: 
	 Ընդունվել է ի գիտություն


	5.2 Ֆինանսների նախարարություն
	26.02.2025թ.

	
	№ 02/5-2/3873

	Հայտնում ենք, որ ՀՀ կառավարության 04.07.2024թ. N 1064-Ն որոշմամբ հաստատված՝ ՀՀ 2025-2027թթ. ՄԺԾԾ-ով և 2025թ. պետական բյուջեով սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով), սակայն նշված ուղղությամբ միջոցներ նախատեսված չեն:  
Հետևաբար, ֆիսկալ շրջանակից ելնելով՝ առաջարկում ենք «Տնտեսական և սոցիալական զարգացման ծրագիր» դրամաշնորհային օգնության շրջանակներում նոր պարտավորություններ ստանձնելուց առաջ վերանայել մարմնի՝ 2025թ. պետական բյուջեով նախատեսված ծախսային առաջնահերթությունները՝ նվազեցնելով վերջինիս հատկացվող գումարը համապատասխան չափով, ինչպես նաև ներկայացնել լրացուցիչ ֆինանսական միջոցների անհրաժեշտության վերաբերյալ համապատասխան գնահատումներ։

	  Ընդունվել է ի գիտություն։

	 6. Էկոնոմիկայի նախարարություն
	  20.02.2025թ.

	
	№09/3494

	Նախագծի վերաբերյալ դիտողություններ և առաջարկություններ չունի։

	Ընդունվել է ի գիտություն


	 7. Պետական եկամուտների կոմիտե
	26.02.2025թ.

	
	№01/5-4/12371

	1. Նախագծի «Ճապոնիայի հայտագիր» բաժնի 5-րդ կետի 1-ին ենթակետի «թ» պարբերությունը և Նախագծի «Հայաստանի հայտագիր» բաժնի 2-րդ կետի 6-րդ ենթակետը առաջարկում ենք հանել, քանի որ ապրանքների նկատմամբ իրականացվող մաքսային գործառնությունները կատարվում են Եվրասիական տնտեսական միության մաքսային օրենսգրքով սահմանված կարգով և ժամկետներում, ուստի նշված կարգավորումների սահմանման նպատակն անհասկանալի է։
Միևնույն ժամանակ, Նախագծի վերաբերյալ Ներքին գործերի նախարարության նկատառումների 3-րդ կետի կապակցությամբ հայտնում ենք, որ այդ կետում նշված հոդվածները վերաբերում են Եվրասիական տնտեսական միության մաքսային տարածք ներմուծվող ապրանքների նկատմամբ կիրառվող սակագնային արտոնություններին, սակայն Նախագծի «Հայաստանի հայտագիր» բաժնի 2-րդ կետի 6-րդ ենթակետը ոչ թե սակագնային արտոնությունների, այլ մաքսային ընթացակարգերը դյուրացնելու մասին է, հետևաբար առաջարկում ենք այն խմբագրել՝ հաշվի առնելով սույն կետի առաջին պարբերությունում ներկայացված նկատառումը։
2. Նախագծի «Հայաստանի հայտագիր» բաժնի 1-ին հավելվածի 1-ին կետի 1-ին ենթակետում, հաշվի առնելով, որ խոսքը ՀՀ ներմուծվող ապրանքների մասին է, առաջարկում ենք ապրանքների ցանկը հաստատել համաձայն Եվրասիական տնտեսական միության արտաքին տնտեսական գործունեության միասնական ապրանքային անվանացանկի։

